
बृहस्पतिवार 5 दिसंबर, 2013/14 अग्रहायण, 1935 (शक)
सड़क दुर्घटना पीडि़तों के लिए नकदी रहित उपचार
111. श्री भगत सह कोश्यारी: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) देश में सड़क दुर्घटना पीडि़तों के लिए प्रस्तावित नकदी रहित उपचार योजना की मुख्य विशेषताएं क्या हैं;

(ख) क्या सरकार ने इस योजना को पूरे देश में लागू किया है; यदि हां, तो तत्‍संबंधी ब्यौरा क्या है और इस योजना पर अब तक कितनी धनराशि खर्च हुई है; और
(ग) यदि नहीं, तो इस योजना के कार्यान्वयन में विलम्ब के क्या कारण हैं और इसे पूरे देश में कब तक लागू किए जाने की संभावना है?

उत्तर
सड़क परिवहन और राजमार्ग मंत्रालय में राज्‍य मंत्री
(डॉ. तुषार ए. चौधरी) 
(क) से (ग) राष्‍ट्रीय राजमार्ग 8 के गुड़गांव-जयपुर खंड पर सड़क दुर्घटना पीड़ितों के नकदी रहित उपचार के लिए एक पायलट परियोजना का 29 जुलाई 2013 को सड़क परिवहन और राजमार्ग मंत्री द्वारा शुभारंभ किया गया था । इस परियोजना में रारा-8 के अभिज्ञात खंड पर दुर्घटना पीड़ितों को सरकारी अस्‍पताल अथवा सूचीबद्ध अस्‍पताल ले जाने के लिए एंबुलेंस की तैनाती की परिकल्‍पना की गई है । यह नकदी रहित उपचार सूचीबद्ध अस्‍पताल में उपचार कराए जाने की स्‍थिति में पहले 48 घंटे में अथवा सीजीएचएस दर/एआईआईएमएस दर पर 30,000 रू. तक जो भी पहले हो, उस पर किया जाएगा । दुर्घटना पीड़ित के चिकित्‍सा उपचार और आपात चिकित्‍सा एंबुलेंस सेवा पर होने वाले व्‍यय को पूरा करने के लिए 20 करोड़ रू. की राशि संस्‍वीकृत की गई है । पूरे देश में सड़क दुर्घटना पीड़ितों के नकदी रहित उपचार के लिए कोई स्‍कीम तैयार नहीं की गई है । 

